
Datuk Harun menteri Besar

Selangor mensifatkan parti-parti

politik negeri ini seperti “tukang 

jual ubat” yang sentiasa 

mencari jalan mempengaruhi rakyat

supaya membeli ubat mereka. Dan

untuk itu, Datuk Harun lalu

mengiklankan partinya dengan mengatakan

“ubat Parti Perikatan sentiasa

digemari rakyat kerana ia lebih mujarab

dari ubat-ubat lain. Sememangnya tukang-tukang

jual ubat tidak ada yang mahu

bilang bahawa ubat mereka kurang baik

dan tidak mujarab – itukan adat

dunia? Barang sendiri sahaja yang

baik barang orang lain kurang baik!

Begitulah adat orang jual ubat!

*

 Tan Sri Nik Ahmad Kamal Ketua

Perikatan Kelantan telah menyeru penduduk

negeri Kelantan, terutamanya orang-orang

Melayu supaya bersatu padu dan

hidup rukun damai, jangan

berpecah belah kerana parti politik.

Dan cara bersatu padu yang 

dianjurkan beliau ialah beramai-ramai

memasuki UMNO. – Ertinya meminta

orang Kelantan hidup di dalam satu

parti sahaja. Tentunya orang PAS

juga akan bersuara demikian, 

bersatu padulah semuanya dengan

memasuki PAS. Dengan ini bolehkah

diharap bersatu padu? Rakyat buta

huruf dihasung oleh fahaman

politik yang bidas-membidas

sehingga melupakan tanggungjawab

persaudaraannya kerana ributan

politik yang ada. Siapakah yang  bersalah

dalam soal ini? Kedudukan . . .

barangkali!

*

 Mahasiswa-mahasiswa dan siswazah-siswazah

mulai tiba ke universiti. Mereka 

dirancangkan dicampur-adukkan di dalam

asrama yang satu supaya jangan 

kekok dan kononnya dijaga oleh

pengawalnya dengan tata tertib yang baik.

Sedang dipisahkan, sudah banyak kisah

yang terdengar apabila disatukan.

Sememangnya barang yang ditegah Tuhan itu

bahaya besar. Tetapi orang sekarang

tidak peduli – mungkin kerana ada

ubat mencegah beranak – mungkin kerana

itulah?

*

 Lee Kuan Yew terus pergi

ke England untuk berunding mengenai

dengan hal ehwal keluarnya tentera

British dari Singapura. Ia pergi

bersendirian dengan tidak lebih dahulu

mahu berunding dan bertukar-tukar

lagi berharap-harap mahu bersama-sama

tetapi selalunya Lee jalan sendiri.

Apakah Tengku tidak bosan-bosan dengan

langkah-langkah Lee?

*

 Di dalam ajaran Islam yang

diutamakan ialah amalan – tidak

hanya syor. Sesuatu yang hanya

perkara di atas teori sahaja tidak

berapa dipraktikkan, sebab itu ilmu 

yang tidak dengan amal seperti pokok

yang tidak berbuah – mengapa kamu

hanya berkata tetapi kamu tidak

beramal. Mengapa kamu berkata Islam

tetapi kamu menentang ajaran Islam.

Mengapa kamu taat kepada pemimpin 

yang melakukan maksiat terhadap

.KƗOLTnya pada hal Nabi telah menegahnya.

*

 Gambar Nabi Muhammad yang beritanya

tersiar di dalam akhbar harian telah

heboh diulas dan sememangnya

wajib dibantah tetapi-tetapi pengulas-pengulas

itu tidak pula mahu mengulas

cerita-cerita cabul di dalam sebuah

akhbar mingguan yang akibatnya

merosakkan dan mengajar akhlak

pembaca-pembacanya dengan ajaran-ajaran cabul

– berabih!

